
SMAHALLIY BYUDJET 

DAROMADLARI 
SHAKLLANISHI VA 

MUAMMOLARINING AMALIY 
HOLATI VA TAHLILI

Ollokulova Feruza Mansurovna

Annotatsiya: Maqolada mahalliy byudjetlar daromadlarining manbalari taqsimoti, Mahalliy byudjetlar daromadlari tarkibi 
tadqiq etish va hududlar kesimida mahalliy byudjetlarining daromadlari bayon etilgan.

Kalit so‘zlar: fiskal siyosat, mahalliy byudjet, daromadlar, xarajatlar, soliq stavkasi, moliyaviy barqarorlik, rentabellik, moli-
yalashtirish.

Аннотация: В статье описано распределение источников доходов местных бюджетов, проведено исследование 
состава доходов местных бюджетов и доходов местных бюджетов в разрезе регионов.

Ключевые слова: налогово-бюджетная политика, местный бюджет, доходы, расходы, налоговая ставка, финансо-
вая стабильность, рентабельность, финансирование.

Abstract: The article describes the distribution of sources of local budget revenues, conducted a study of the composition 
of local budget revenues and local budget revenues by region.

Key words: fiscal policy, local budget, income, costs, annual rate, financial recovery, annuity, finance.

K I R I S H
Mamlakatimizda byudjet tizimini yanada isloh qilish, davlat byudjetini xalqaro andozalarga muvofiq kel-

adigan tarzda rivojlantirish, byudjet istiqbolini belgilashning yangi mexanizmlaridan foydalanish zaruriyati paydo 
bo‘lmoqda. Bu esa O‘zbekiston Respublikasida mahalliy byudjet daromadlarini istiqbolini belgilashni takomil-
lashtirishni talab etadi. Umuman olganda, so‘nggi yillarda mahalliy byudjet ko‘rsatkichlari belgilanganidan ham 
yuqori darajada amalga oshirilishi, defitsitga emas profitsitga erishib kelinmoqda. Iqtisodiyotning davlat sek-
torini boshqarish borasidagi islohotlar bir qator yo‘nalishlarni qamrab oladi:

● boshqaruv sohasidagi islohotlar; 

● byudjet munosabatlarini rivojlantirish va tartibga solish, shu jumladan, byudjetlararo munosabatlarni 
takomillashtirish; 

● byudjet jarayonini isloh etish; byudjet sohasini qaytadan tashkil etish va boshqalar.

T A H L I L  V A  N A T I J A L A R
Bir vaqtning o‘zida mahalliy byudjetlarning daromadlari manbalarini shakllantirish ko‘p omilli jarayon bo‘lib, 

ularning tarkibida soliqli daromadlar muhim ahamiyat kasb etadi. Soliqli daromadlar soliq ma’muriyatchiligi, 
mahalliy byudjetlar daromadlar bazalarini tartibga soluvchi me’yoriy-huquqiy hujjatlar hamda siyosiy omillarning 
ta’siri hisobga olingan holda tashkil etilishi ko‘zda tutilgan.

Aytish joizki, hududlarning alohida xususiyatlari hisobga olingan holda mahalliy byudjetlar tarkibiy tuzilishi 
o‘rtasida taqsimoti belgilab qo‘yilgan (1-jadval).

1-jadval: Mahalliy byudjetlar daromad manbalari taqsimoti1

Tuman mahalliy byudjeti Qoraqalpog‘iston Respublikasi, viloyatlar va Toshkent 
shahar mahalliy byudjetlari

1. Jismoniy shaxslardan olinadigan mol-mulk solig‘i

2. Jismoniy shaxslardan olinadigan yer solig‘i

3. Jismoniy shaxslar mol-mulkini ijaraga berishdan 
to‘lanadigan hamda yakka tartibdagi tadbirkorlar 
tomonidan to‘lanadigan daromad solig‘i

4. Suv resurslaridan foydalanganlik uchun soliq, 
bundan elektr stansiyalari tomonidan to‘lanadi-
gani mustasno.

5. Qurilish materiallari bo‘yicha yer qa’ridan foydalan-
ganlik uchun soliq, bundan sement xomashyosi 
va sement ishlab chiqarishda foydalaniladigan 
ohaktosh mustasno

1. Yuridik shaxslardan olinadigan mol-mulk solig‘i

2. Yuridik shaxslardan olinadigan yer solig‘i

3. Elektr stansiyalari tomonidan to‘lanadigan suv resurslaridan foy-
dalanganlik uchun soliq

4. Yakuniy iste’molchilarga benzin, dizel yoqilg‘isi va gaz realizat-
siya qilishdagi aksiz solig‘i

5. Aylanmadan soliq

6. Bojxona bojlari

7. Davlat byudjetiga undiriladigan jarimalar

8. Avtotransport vositalarini xarid qilganlik uchun ularni ichki ishlar 
organlarida ro‘yxatdan o‘tkazishda avtotransport egalari (foy-
dalanuvchilar) tomonidan to‘lanadigan yig‘imlar

9. Mobil aloqa xizmati va alkogolli ichimliklar, shu jumladan, pivo 
uchun aksiz solig‘idan tushumlar, tegishli ravishda Qoraqal-
pog‘iston Respublikasi, viloyatlar va Toshkent shahri aholis-
ining respublika aholisidagi ulushiga muvofiq.

O‘zbekistonda erkin tadbirkorlikning yanada rivojlanib borayotganligi, mahalliy byudjetlar daromadlar 
ahamiyatini yanada oshiradi. Chunki, ishbilarmonlik sohasidagi daromadlarga cheklovlarning barham topilishi 
bilan topilayotgan daromadlarning turlari ham ko‘payib bormoqda, shu bilan birga yuqori daromad oladigan 
mahalliy byudjetlar daromadlari barqarorligi asta-sekin ko‘payib bormoqda. Shuning uchun ham hozirda 
mahalliy byudjetlarda soliqqa tortish amaliyotimiz kam va yuqori daromad oladigan xo‘jalik yurituvchi subyek-
tlar guruhlash tizimiga o‘tish tadbiri daromadlarni adolatli ravishda soliqqa tortish tizimi tomon muhim qadam 
bo‘ladi. Mahalliy byudjet daromadlari tarkibini 2.1-chizmada ko‘rib chiqaylik.

1-chizma: Mahalliy byudjetlar daromadlari tarkibi2

1-chizmaga muvofiq, mahalliy byudjetlar daromadlari tarkibida o‘z daromadlari, biriktirilgan daromadlar, 
tartibga soluvchi daromadlar va moliyaviy transfertlar o‘z o‘rniga ega. 2.1-chizmada keltirilgan mahalliy byud-
jetlarni daromadlari tarkibi keltirilgan. Ushbu chizmaga asosan mahalliy byudjet daromadlar tarkibiga asosan 
to‘rt guruhga bo‘linishi ko‘rsatib o‘tilgan. O‘z daromadlari tarkibini tahlil qiladigan bo‘lsak, mahalliy soliqlar va 
yig‘imlar (er va mol-mulk solig‘i, ayrim tovarlar bo‘yicha savdo huquqini beruvchi ruxsatnomalar uchun yig‘im, 
bozorlardan tushumlari)dan tashkil topgan.

Mamlakatimizda 2017–2021 yillarda O‘zbekiston Respublikasini rivojlantirish bo‘yicha Harakatlar strate-
giyasiga muvofiq hamda mahalliy byudjetlarning daromadlari bazasini tubdan mustahkamlash, uning yuqori 
turuvchi byudjetlar ajratmalariga qaramligini qisqartirish maqsadida hududlarni kompleks rivojlantirish barqaror 
moliyalashtirilishini ta’minlash, markaz byudjetiga qaramlikni keskin kamaytirish, byudjetlararo munosabatlarni 
tubdan isloh qilish orqali mahalliy byudjetlar mablag‘larini boshqarishda joylardagi davlat hokimiyati organlar-
ining mustaqil ish olib borishini kuchaytirish mamlakat byudjet siyosatining asosiy vazifalari etib belgilangan3. 
Bugungi kunda ustuvor vazifalarning bajarilishi hamda mahalliy byudjetlar daromad bazasini kengaytirish va 

1 O‘zbekiston Respublikasi 2019-yil 9-dekabrdagi “2020-yil uchun O‘zbekiston Respublikasining Davlat budjeti to‘g‘risida” O‘RQ-589-
son qonuni asosida tuzildi.

2  Ilmiy tadqiqot naijasida muallif tomonidan tayyorlangan 
3 O‘zbekiston Respublikasi Prezidentining 2017 yil 7 iyundagi «Mahalliy budjetlarni shakllantirishda joylardagi davlat hokimiyati organ-

larining vakolatlarini kengaytirish chora-tadbirlari to‘g‘risida»gi PF-5075-sonli Farmoni.

organlarining byudjet vakolatlari va majburiyatlarini belgilashning zamonaviy mexanizmlarini joriy etishda quy-
idagilar ko‘rsatib o‘tilgan:

● Qoraqalpog‘iston Respublikasi, viloyatlar va Toshkent shahri, tumanlar va shaharlar hokimliklariga 
o‘z hududidagi soliq to‘lovchilarni to‘liq qamrab olish va soliqlar yig‘iluvchanligini oshirish, yangi ishlab 
chiqarish korxonalarini barpo etish, ishlamayotgan, iqtisodiy nochor korxonalarning faoliyatini qayta 
tiklash orqali mahalliy byudjet daromadlarini ko‘paytirish;

● tegishli byudjetlarning tasdiqlangan daromadlari rejasini bajarish, qonunchilik doirasida xarajatlar, shu 
jumladan, ish haqi va unga tenglashtirilgan to‘lovlar o‘z vaqtida va to‘liq moliyalashtirilishini ta’minlash;

● Toshkent shahri, tumanlar va shaharlar byudjetlarining umumiy hajmidan 1 foiz miqdorida tuman hokim-
liklari zaxira jamg‘armalari shakllantirilishi;

● bir moliya yilidan ortiq bo‘lgan davrdagi kassa uzilishlari yuqori byudjetdan 2 yilgacha bo‘lgan muddatga 
yillik 2 foizli byudjet ssudalari olish orqali qoplanishi va tegishli byudjetlar har chorak yakunida shakllan-
tiriladigan daromadlar rejasidan orttirib bajarilgan qismining mustaqil tasarruf etilishi mahalliy byudjetlar 
daromadlar siyosati motivatsiyasini oshirishda muhim ahamiyat kasb etadi4.

Shunga mos ravishda, agar tegishli salmoqni ifodalovchi ko‘rsatkich darajasi qanchalik yuqori bo‘lsa, uning 
o‘rni ham yuqori va aksincha, xulosaga kelinadi. Shu munosabat bilan 2016-2021-yillar davomida davlat byud-
jeti va mahalliy byudjetlar daromadlari tarkibida soliq daromadlarining o‘zgarish dinamikasini 2-jadvalda ko‘rib 
chiqamiz.

2-jadval: Hududlar kesimida mahalliy byudjetlarining 2016-2021-yillardagi daromadlari5 (mlrd. so‘mda)
Hududlar nomi 2016-yil 2017-yil 2018-yil 2019-yil 2020-yil 2021-yil

Qoraqalpog‘iston Respublikasi 1186,2 1292,2 2241,1 2951,9 2743,9 1614,2

Andijon 1026,4 1264,8 1709,0 2624,6 2105,9 2352,2

Buxoro 1155,2 1335,6 1383,0 2409,4 1782,9 1935,4

Jizzax 685,7 715,4 948,3 1240,7 1058,0 1212,9

Qashqadaryo 1447,6 1786,6 2341,1 3783,3 2468,8 2570,3

Navoiy 685,4 745,3 1217,1 1877,6 1540,9 1535,8

Samarqand 1266,6 1557,3 1970,8 2567,0 2385,6 2657,0

Surxondaryo 970,9 1030,4 1378,3 1844,7 1605,7 1754,7

Sirdaryo 547,2 568,5 710,2 816,6 716,5 745,7

Toshkent 1664,8 1774,9 1949,3 3717,3 2395,5 3009,8

Farg‘ona 1980,2 2110,9 1833,2 3835,6 2677,3 2904,9

Xorazm 708,2 881,4 1106,3 1467,2 1302,4 1442,7

Toshkent 2115,5 2440,9 2800,1 3801,8 3156,3 4068,6

Jami 16310,1 18536,3 22947,9 35175,5 27702,9 29774,8

2-jadvaldan ko‘rinadiki, hududlar kesimida mahalliy byudjetlarning 2016-2021 yillardagi daromadlari 
2016 yilga nisbatan daromadlarning ortish ko‘rsatkichlari nazarda tutilgan. Ushbu jadvalda ma’lumotlari xuddi 
yuqoridagi tarzda tahlil qilinsada, biroq mahalliy byudjetlarda daromadlarning barqaror sur’atlarda ortishi ta’min-
langan.

Mahalliy byudjetlar daromadlar manbaini kengaytirish maqsadida qishloq xo‘jaligiga mo‘ljallangan yerlari 
bo‘lgan yuridik shaxslar tomonidan yer solig‘i qishloq xo‘jaligi yerlarining normativ qiymatidan kelib chiqqan 
holda hisoblanishini joriy qilish to‘g‘risidagi taklifi O‘zbekiston Respublikasining yangi tahrirdagi Soliq kodeksi 
427-moddasida o‘z aksini topgan (O‘zbekiston Respublikasi Moliya vazirligining 2021 yil 30 iyuldagi 06/04-01-
32/1115-son ma’lumotnomasi). Ushbu taklifni amliyotga joriy etish natijada qishloq xo‘jaligiga mo‘ljallangan 
yerlar bo‘yicha 2021-yilning I yarim yilida, bu o‘zgarish kiritilgunga qadar bo‘lgan tizim bo‘yicha 156,9 mlrd.so‘m 
o‘rniga, 22.3 mlrd.so‘m mablag‘ kelib tushdi, qishloq xo‘jaligi mahsulotlari yetishtiruvchilari ixtiyorida 134,6 mlrd.
so‘m mablag‘ qoldirilishi ta’minlangan.

4  Moliya vazirligi ma’lumotlari asosida tayyorlandi.
5 Moliya vazirligi ma’lumotlari asosida tadqiqotchi tomonidan tayyorlandi. 

3-jadval: O‘zbekiston Respublikasining respublika byudjetidan viloyatlar mahalliy byudjetlariga 2020-2021 
yillarda ajratilgan byudjetlararo transfertlar to‘g‘risida 6

№ Hudud nomi

2021-yilda
2021-yilda 

tasdiqlangan reja 
(O‘RQ-657)

Ta
sd

iq
la

ng
an

K
iri

til
ga

n 
o‘

zg
ar

is
h 

ja
m

i Shundan Aniqlangan Ajratilgan

n 

an
sf

t

Jami 5 114 5 057 4 579 478 10 171 10 171 10 443
1 Qoraqalpog‘iston 319 305 14 319 319 1 301
2 Andijon 616 442 421 20 1 058 1 058 877
3 Buxoro 460 448 12 460 460 440
4 Jizzax 448 285 271 14 733 733 490
5 Qashqadaryo 758 479 460 19 1 237 1 237 1 577
6 Navoiy 130 121 9 130 130
7 Namangan 978 388 367 21 1 366 1 366 1 284
8 Samarqand 322 426 400 26 748 748 1 103
9 Surxondaryo 839 301 291 9 1 140 1 140 1 294
10 Sirdaryo 344 156 145 11 500 500 534
11 Toshkent 289 231 58 289 289
12 Farg‘ona 352 351 321 30 703 703 910
13 Xorazm 457 296 271 25 753 753 633
14 Toshkent 736 526 210 736 736

Yuqoridagi tamoyillarning amalga oshirilishi natijasida o‘rta muddatli byudjet istiqbolini belgilashning afzal-
ligi va uning maqbulligi namoyon bo‘ladi. Pirovard natijada, mahalliy byudjetlarining imkoniyatlarini to‘liq hisobga 
olish ta’minlanadi. O‘rta muddatli rejalashtirish yagona sikl doirasida (u istiqbolli moliyaviy rejani tuzish uchun 
zarur birlamchi hujjatlarni qayta ishlashdan boshlanadi va navbatdagi moliyaviy yil uchun byudjetni tasdiqlash 
bilan yakunlanadi) amalga oshirilib, u istiqbolli moliyaviy rejaning tarkibiy qismi bo‘lib hisoblanuvchi yillik reja 
orqali amalga oshiriladi. Byudjetni rejalashtirish sikli yagona ko‘p yillik (uch yillik) byudjetni tuzish va tasdiqlash 
asosida ham amalga oshirilishi mumkin. 

2-chizma: Mahalliy byudjetlarning O‘zbekiston Respublikasi mahalliy byudjetlarining mustaqilligi koeffitsiyenti 
bo‘yicha toifalanishi7

6  Moliya vazirligi ma’lumotlari asosida tadqiqotchi tomonidan tayyorlandi. 
7  O‘zbekiston Respublikasi Moliya vazirligining ma’lumotlari asosida tuzilgan

etilishini nazorat qilish maqsadga muvofiq:

■ Olib borilayotgan moliyaviy siyosatning shaffofligini ta’minlash;

■ O‘rta muddatli byudjet istiqbolini belgilash asosida yotuvchi iqtisodiy prognozlarning hayotiyligini ta’min-
lash maqsadida foydalanilayotgan ma’lumotlar doirasini kengaytirish va hisobot davrlarida prognoz 
ko‘rsatkichlaridan chetlashishlarni tahlil etish orqali oshirish; 

■ Moliyaviy resurslar taqchilligi yoki yetarliligi holatida byudjet siyosati barqarorligini ta’minlash maqsa-
dida prgnozlashtirish modellari orqali iqtisodiy rivojlanishning siklik omillarini hisobga olish

■ Daromad manbalarining kutilmaganda pasayishini hisobga olgan holda majburiy zahira tashkil etish, 
ya’ni iqtisodiy konyukturaning maqbul sharoitida hududlar moliyaviy holatini yomonlashishi davrida foy-
dalanilishi mumkinligini hisobga olgan holda moliyaviy resurslarning bir qismini biriktirib qo‘yish;

■ Prognozlashtirish va rejalashtirishning variantliligi.

X U L O S A  V A  T A K L I F L A R
Umuman olganda, mahalliy byudjet daromadlarini oshirish maqsadida, to‘liq quvvat bilan faoliyat yurit-

mayotgan xo‘jalik subyektlarini moliyaviy qo‘llab-quvvatlash va moddiy sog‘lomlashtirish zarur degan hulosaga 
kelib quyidagi takliflarni kiritdik:

1. Mahalliy hokimiyat organlarining byudjet ijrosini ta’minlash bo‘yicha javobgarligini oshirish va shu bilan 
bir katorda ularni o‘z huquqlaridan to‘lik foydalanishini va mustaqilligini ta’minlash;

2. Hududlarda mahalliy byudjetlar manbaini kengaytirish uchun, qishlok xo‘jalik mahsulotlarini kayta ish-
lash tarmogini rivojlantirish. Bu bilan hududning soliq bazasi kengayadi, qo‘shimcha ish o‘rinlari yarati-
ladi, aholining daromadlari oshadi;

3. Viloyatlarda mahalliy byudjet mablag‘larini sarflashning asosiy yo‘nalishlari mamlakatimiz respublika 
byudjeti bo‘yicha mablag‘larni sarflanishi asosiy yo‘nalishlariga mos. Bu, eng avvalo, mamlakat miqyo-
sida yagona moliyaviy siyosatning yurgizganligi bilan belgilanadi.

